
JAG REELS

BUSHVELD Y1tp et

Besoekers betree die eiendom van "Lentegeur Boerdery (Edms) Bpk" op eie risiko en die eienaars
aanvaar geen verantwoordelikheid vir enige skade of beserings van watter aard ook al nie.

Gaste aanvaar volle verantwoordelikheid vir skade deur hulle veroorsaak op/aan eiendom, voertuie
of toerusting van Lentegeur Wildlife.

Kleinste kaliber wapen wat toegelaat word, is 6.5mm. Kleiner kaliber kan gebruik word mits daar
met die bestuur van Lentegeur Wildlife ooreengekom word voordat daar met die jag begin word.
Gewere en ammunisie word in kluise toegesluit. (Kluise word voorsien in jagkamp).

Alle gewere sal voordat daar gejag word, op die dag van aankoms ingeskiet word. Geen teiken skiet
sal daarna toegelaat word sonder goedkeuring van plaasbestuur nie.

Slegs wild wat op pryslys verskyn mag gejag word.

Opname/keuse van spesies, geslag, grootte van wild en tyd van dag wat gejag word is die
verantwoordelikheid van die jagter.

Indien 'n voél geskiet word is 'n heffing van R1 000,00 stuk betaalbaar.

Voéljag is beskikbaar indien vooraf met bestuur van Lentegeur ooreengekom.

Indien daar enige bloed, vel, hare, tande, horings, pensmis of been gevind word sal daar tenvolle vir
die gekweste wild betaal word.

Misskote per bok: 15% van die waarde van die bok waarop geskiet is.

Jag sonder PH of gids word nie toegelaat nie.

Gebruik van alkoholiese drank of dwéls gedurende jagtog en uitstappies word nie toegelaat nie.
Jagkamp se hek moet ten alle tye toe gehou word.

Moet asseblief nie naby grensdrade, huis, teélkampe, jagkamp en werkershuise jag nie.

Pryse soos op pryslys sluit nie afslag van trofee in nie. Jagter moet self met die gids onderhandel
hieroor. Eienaar aanvaar geen verantwoordelikheid vir enige haarverlies of beskadiging van trofee
nie.

Betaling d.m.v. internet of selfoon word op die laaste aand gedoen. 'n BTW faktuur sal aan u
uitgemaak word. Alle pryse sluit BTW uit.

Persoon wat bespreking gemaak het, is verantwoordelik vir betaling van die verblyf vir volle
besprekingstydperk.

Aankomstyd: NA 14:00. Vertrektyd: NIE LATER AS 10:00 NIE.

Minimum van 4 persone waarvan minstens 3 jagters moet wees per bespreking en 'n minimum van
3 nagte per persoon.

Die persoon wat bespreking bevestig, aanvaar volle verantwoordelikheid vir persone wat nie by die
reéls hou nie.

Voorgenoemde reéls moet onderteken word deur alle jagters/besoekers voordat daar met jag begin
word.




